
Врз основа на член 7 став (8) од Законот за зоотех-
ника (*) („Службен весник на Република Северна Ма-
кедонија“ бр.87/23), министерот за земјоделство, шу-
марство и водостопанство донесе

П Р А В И Л Н И К
ЗА БАРАЊАТА ЗА ОДОБРУВАЊЕ НА ОДГЛЕДУ-
ВАЧКИТЕ ПРОГРАМИ ПОДНЕСЕНИ ОД ПРИЗ-
НАТИ ОРГАНИЗАЦИИ НА ОДГЛЕДУВАЧИ И
ПРИЗНАТИ ОРГАНИЗАЦИИ НА ОДГЛЕДУВАЧИ
НА ХИБРИДНИ СВИЊИ И ДОПОЛНИТЕЛНИТЕ
БАРАЊА ЗА ОДГЛЕДУВАЧКИТЕ ПРОГРАМИ ЗА
ЧИСТОКРВНИТЕ КОПИТАРИ ЗА ПРИПЛОД (*)

Член 1
Со овој правилник се пропишуваат барањата за

одобрување на одгледувачките програми поднесени од
признати организации на одгледувачи и признати орга-
низации на одгледувачи на хибридни свињи и допол-
нителните барања за одгледувачките програми за чис-
токрвните копитари за приплод.

Барања за одобрување на одгледувачките програми
поднесени од признати организации на одгледувачи
и признати организации на одгледувачи на хибридни

свињи

Член 2
Барањата за одобрување на одгледувачките програ-

ми поднесени од признати организации одгледувачи и
признати организации на одгледувачи на хибридни
свињи кои се однесуваат на содржината на одгледувач-
ката програма се:

1. информации за нејзините цели (зачувување на
раса, подобрување на раса, линија или вкрстување, соз-
давање нова раса, линија или вкрстување или обнову-
вање одредена раса или комбинација од нив);

2. името на раса, за чистокрвни животни за прип-
лод, или името на раса, линијата или вкрстување за хи-

 
(*)� Со овој правилник се врши усогласување со Регулативата
(ЕУ) 2016/2012 на Eвропскиот парламент и на Советот од 8 јуни
2016 година за зоотехничките и генеолошки услови за приплод,
трговија и пуштање во Унијата на чистокрвни животни за прип-
лод, хибридни свињи за приплод и нивни зачетни производи и
за изменување и дополнување на Регулативата (ЕУ) бр. 652/2014
и Директивите на Советот 89/608/ЕЕЗ и 90/425/ЕЕЗ на Советот и
за укинување на одредени акти во областа на приплод на живот-
ни (Регулатива за приплод на животни) (CELEX број
32016R1012).
�

бридни свињи за приплод опфатени со одгледувачката
програма, за да се спречи забуна со слични животни за
приплод од други раси, линии или вкрстувања внесени
или регистрирани во други постоечки матични книги
или регистри за приплод;

3. за чистокрвни животни за приплод, детални ка-
рактеристики за расата со наведување на нејзините ос-
новни особини опфатени со одгледувачката програма;

4. за хибридни свињи за приплод деталните карак-
теристики на расата, линијата или вкрстувањето опфа-
тени со одгледувачката програма;

5. информации за географската територија каде што
се спроведува или каде е предвидено да се спроведе од-
гледувачката програма;

6. информации за системот за идентификација на
чистокрвни животни за приплод кој треба да гарантира
дека овие животни се внесени во матична книга или се
регистрираат во регистар за приплод само кога се
идентификувани индивидуално и во согласност со про-
писите од областа на идентификација и регистрација на
животни од соодветните видови;

7. информации во врска со системот за регистраци-
ја на педигреа на чистокрвни животни за приплод кои
се внесени или регистрирани и кои ги исполнуваат ус-
ловите за запишување во матични книги или на хи-
бридни свињи за приплод регистрирани во регистри за
приплод;

8. изборот и целите за приплод на одгледувачката
програма, вклучувајќи наведување на главните цели на
одгледувачката програма, и доколку е применливо, де-
тални критериуми за оценување, поврзани со овие цели
за изборот на чистокрвни животни за приплод;

9. при создавањето на нова раса или при обновува-
ње на одредена раса, согласно член 19 став (3) од Зако-
нот за зоотехника (*), информации за деталните окол-
ности кои го оправдуваат создавањето на новата раса
или обновата на одредена раса;

10. во случаите кога одгледувачката програма бара
спроведување на испитување на продуктивноста или
проценка на генетската вредност:

- информации во врска со системите кои се корис-
тат за генерирање, евиденција, комуникација и употре-
ба на резултатите од тестирањето за раст и развој и

- информации во врска со системите за проценка на
генетската вредност и доколку е применливо, за геном-
ската проценка на чистокрвните животни за приплод;

11. правилата за поделба на матична книга и крите-
риуми или постапките што се применуваат за еви-
денција на животни во главните или дополнителните
делови на матичната книга или нивната класификација
во овие класи кога матичната книга има дополнителни
делови или кога главниот дел на матичната книга е по-
делен на класи;



12. во случаите кога од страна на Министерството
за земјоделство, шумарство и водостопанство или
признатите организации на одгледувачи и признати ор-
ганизации на одгледувачи на хибридни свињи се доде-
лени конкретни технички активности поврзани со уп-
равувањето на својата одгледувачка програма на трети
лица, согласно член 7 став (6) од Законот за зоотехника
(*), информации за овие активности, како и името и по-
датоците за контакт со определените трети лица;

13. во случаите кога призната организација на од-
гледувачи, односно признатата организација на одгле-
дувачи на хибридни свињи има намера да дозволи из-
давање на зоотехнички сертификат за зачетни произво-
ди во нејзино име од страна на Центар за собирање
или складирање на семена течност од мажјаци или од
тим за собирање и производство на ембриони одобрен
за трговија во Република Северна Македонија или Ев-
ропската Унија во согласност со прописите од областа
на ветеринарното здравство, информации за Центарот
или тимот и информации за условите за издавање на
овие зоотехнички сертификати;

14. во случаите кога призната организација на од-
гледувачи на хибридни свињи укаже на информации за
резултатите од испитувањето на продуктивноста или
од проценката на генетската вредност, на генетските
дефекти и на генетските особености во зоотехничките
сертификати за нејзините хибридни свињи за приплод
и нивни зачетни производи, согласно член 29 став (9)
од Законот за зоотехника (*),информации за овие ре-
зултати.

Дополнителни барања за одгледувачките програми
за чистокрвни копитари за приплод

Член 3
(1) Во однос на барањата од член 2 точка 6 од овој

правилник кои се однесуваат на информации за систе-
мот за идентификација на чистокрвни животни за
приплод, чистокрвните копитари за приплод се впишу-
ваат во матична книга, само ако тие се идентификувани
преку сертификат за парење и кога тоа се бара од од-
гледувачката програма за приплод како „ждребе со
мајка“.

(2) По исклучок од став (1) на овој член, од страна
на Министерството за земјоделство, шумарство и во-
достопанство, може да се дозволи признатата организа-
ција на одгледувачи да впише чистокрвни копитари за
приплод во матична книга која ја води таа призната ор-
ганизација на одгледувачи, кога животните се иденти-
фикувани по друг соодветен метод кој обезбедува нај-
малку ист степен на безбедност како сертификатот за
парење, како што е проверката на потеклото врз основа
на ДНК анализа или анализата на нивните крвни групи,
доколку тоа е во согласност со правилата воспоставени
од признатата организација на одгледувачи која ја води
матичната книга за потеклото на оваа раса.

(3) Покрај барањата од членот 2 од овој правилник,
одгледувачките програми за чистокрвни копитари за
приплод треба да содржат:

а) услови за упис во главниот дел на матичната кни-
га на чистокрвни животни за приплод кои припаѓаат на
некоја друга раса или на одредена линија на пастуви и
род на кобили во рамките на таа друга раса;

б) информации за забраните или ограничувањата кај
чистокрвни животни за приплод од видот на копитари ко-
га одгледувачката програма ја забранува или ограничува
употребата на една или повеќе од техники за репродукци-
ја или користењето на чистокрвни животни за приплод за
една или повеќе од тие техники за репродукција, согласно
член 21 став (2) од Законот за зоотехника (*);

в) правила во однос на издавање на сертификати за
парење или за други соодветни методи, согласно став
(1) на овој член, и кога тоа се бара со одгледувачката
програма за приплод, на идентификација како „ждребе
со мајка“.

(4) Покрај барањата од ставовите (1), (2) и (3) на овој
член, за одгледувачките програми за чистокрвни копита-
ри за приплод треба да се исполнат и следните барања:

1) доколку признатата организација на одгледувачи
изјави дека матичната книга која ја води е матична
книга за потеклото на раса опфатена со нејзината од-
гледувачка програма, признатата организација на од-
гледувачи треба да:

- располага со документација за претходните перио-
ди за создавањето на матичната книга и правилата ут-
врдени во одгледувачката програма да се јавно дос-
тапни;

- е во состојба да докаже дека во моментот на под-
несување на барањето согласно член 6 став (1) од За-
конот за зоотехника (*), нема ниту една друга позната
призната организација на одгледувачи која е призната
во Република Северна Македонија, во земја-членка на
Европската Унија или во трета земја која воспоставила
матична книга за истата раса и која спроведува одгле-
дувачка програма на оваа раса врз основа на правилата
од алинеја 1 на оваа точка;

- соработува со признати организации на одгледу-
вачи од точка 2) на овој став, како и на транспарентен
начин и навремено ги информира овие признати орга-
низации на одгледувачи за евентуални промени во пра-
вилата од алинеја 1 на оваа точка;

- воспоставила недискриминаторски правила во
врска со своите активности во однос на матични книги
создадени за истата раса од органите за приплод кои не
се вклучени во списокот на органи за приплод на Ев-
ропската Комисија доколку е потребно;

2) доколку признатата организација на одгледувачи
изјави дека матичната книга која ја создала е матична
книга за потекло за расата од точка 1) на овој став, оп-
фатена со нејзината одгледувачка програма признатата
организација на одгледувачи треба да:

- ги има вклучено во својата одгледувачка програма
правилата воспоставени од признатата организација на
одгледувачи од точка 1) на овој став, која ја води ма-
тичната книга за потеклото на истата раса;

- има обезбедено пристап на јавноста до информа-
циите во врска со примената на правилата од алинеја 1
на оваа точка и нивниот извор;



- има воведено механизми за усогласување на пра-
вилата утврдени во нејзината одобрена одгледувачка
програма, со промените кои ги направила признатата
организација на одгледувачи која ја води матичната
книга за потеклото на раса од точка 1) на овој став.

Член 4
Овој правилник престанува да важи со денот на

пристапувањето на Република Северна Македонија во
Европската Унија.

Член 5
Овој правилник влегува во сила наредниот ден од

денот на објавувањето во „Службен весник на Репуб-
лика Северна Македонија“.

Бр. 31-7711/4 Министер за земјоделство,
2 јануари 2024година шумарство и водостопанство,

Скопје ЉупчоНиколовски, с.р.
___________


